
Documento político

INTERNACIONAL

    Nin fin da historia nin choque de civilizacións, agudización da loita de clases. As traballadoras e traballadores  e os pobos do mundo escomenzan a coñecer a xeografía hostil da barbarie, a globalización capitalista e, xa que logo, a contestan,a enfrontan, nese arduo proceso de adquisición de conciencia  do seus verdadeiros intereses,  antagónicos cos do capital.

    A globalización capitalista consiste nunha reestruturación das relacións sociais de producción  que lle pemita a burguesía recuperar as taxas de beneficio, declinantes dende finais dos sesenta.  Expresa unha tedencia obxectiva á internacionalzación do ciclo completo do capital a nivel planetario. Como proxecto político impugna as conquistas da clase obreira e das capas populares    froito da correlación de forzas favorable trala derrota do expedente fascista. A caída da URSS  - cuxo balanzo de luces e sombras non empaña a súa extraordinaria contribución a derrota do nazifascismo, a descolonización e a creación dos estados do benestar nos países capitalistas desenvolvidos – acelelerou unha vastísma regresión  nos dereitos sociais que ten afectado moi negativamente ás clases traballadoras e populares.  A globalización feliz prometía en troques de favorecer o capital, que xa non habería máis crises grazas a nova economía, e que os dividendos pola paz empregaríanse en rematar coas desigualdades. Naquelas datas afirmouse  a imposibilidade e a indesexabilidade do socialismo.

    Os procesos de privatizacións ( transferencia de bens públicos a mans duns poucos privilexiados ), liberalizacións ( capacidade do capital para actuar sen restricción algunha no ámbito do mercado, en especial no ámbito financieiro ) e contrarreformas laborais ( precariedade, paro, despedimentos case libres, economía mergullada, agravamento da explotación dos traballador@s mediante aextracción de plusvalía relativa e tamén da absoluta ) sentan as bases materiais desa reestruturación e rachan a cohesión das clases traballadoras.

    A tríada composta polo mercado, a competitividade e o crecemento sostido  é a trinidade ideolóxica sobre a que repousan os devanditos procesos. A nova orde social emerxente amosa unha faciana lóbrega, lonxe daquela globalización feliz de hai quince anos, por canto o balanzo  bota sobre esta orde social un cortello de iniquidades sobre a meirande parte da humanidade, cun agravamento  das desigualdades norte – sur e a ruptura da cohesión social mesmo nas sociedades do capitalismo desenvolvido, sobreexplotación  de millóns de traballador@s,en especial nen@s, inmigrantes e mulleres, e devastación medioambiental, máis e máis guerras de agresión provocadas pola renacida competencia interimperialista. Non se trata de literatura, son as cifras dos informes de desenvolvemento humano da ONU, da OIT, ou da OMS: 246 millóns  de nen@s traballando, un tercio da población activa en paro ou subempregada, menos do 4% dos seres humanos do planeta saben leer, teñen un emprego estable e seguridade social, gastan máis de 2 euros ao día e viven baixo rexímenes que recoñecen as liberdades públicas.

    A emerxencia desa nova orde internacional  ten como rasgo salientable a recuperación da importancia dos conflitos interimperialistas, marcados pola esixencia de recursos enerxéticos, naturais e mercados. O recurso á guerra se torna máis e máis habitual. Fronte a nova barbarie que nos propón o capitalismo, xurde unha contestación plural, onde se moven desde sectores minoritarios da socialdemocracia a nós @s comunistas, pasando polos movementos sociais críticos, nun traballo de converxencia que funda o  movemento alterglobalizador.

    No Oriente medio  atopamos a vontade dos pobos ( iraquiano ou palestino ) de resistir as esixencias imperialistas. Terra cunha pesada herdanza colonial, cruce dos camiños enerxéticos do presente. As mentiras coas que se fan as guerras de agresión imperialistas en Afganistán ou Iraq, o deterioro das xa fráxiles condicións de vida das poboacións, as violencias, humillacións e torturas  amosan con claridade o porvir dos países dependentes nos tempos da hexemonía militar estadounidense. Ao intercambio desigual, ás violencias estruturais que impoñe a OMC, ao drenaxe de recursos vía débeda externa e fuga de capitais, as potencias imperialistas, sobranceiramente os EE.UU. ,impóñenlle unha guerra de agresión.

    Axitan a pantasma do fundamentalismo islámico que eles crearon para combatir aos movementos de liberación nacional de inspiración marxista para implementar nas súas casas un keynesianismo militar ( reducción dos gastos sociais sometidos a plans de estabilidade, e aumento sen freo do gasto militar, que se embolsan aos grandes do complexo militar industrial ), asemade dunha lexislación liberticida. A máis de dous séculos da publicación da Riqueza das nacións, a burguesía non é capaz de manter o seu horizonte ideolóxico, nen no que fai referencia a prosperidade xeralizada que ía vir da man do man invisible do mercado e da competencia dos egoísmos, nen no que ten que ver coas liberdades políticas e civís, sometidas a lexislacións electorais que falsean o voto popular ou con lexislacións antiterroristas que facilitan a infamia da Guantánamo ou Abu Graib…

    En América Latina agroma a esperanza. Do Mar Caribe aos Andes soplan ventos de xustiza social e autogoberno. Cuba sempre, pero tamén Venezuela, Bolivia, Brasil, Uruguay… O ALBA contraponse ao ALCA, e amosa que é posible organizar o comercio en clave de solidariedade e facendo fincapé nas necesidades sociais. Médic@s, ensinantes cubanos abren dispensarios e escolas; na enerxía ou na comunicación  o ALBA aparece como o mecanismo de integración social e económica contraposto e superador do chamado consenso de Washington. Suliñar a importancia de traballar na derrota dos conceptos chave da globalización capitalista: mercado, competitividade e crecemento sostido.  Nós temos que por en valor a lexitimidade da propiedade pública ou social, porque todo proceso productivo  é intrínsecamente social. A cooperación para superar o exercicio gladiatorio dos nosos egoísmos. A radical incompatibilidade das actuais formacións económicas e sociais capitalistas  coa preservación da vida futura na Terra. E a necesidade de proclamar a emancipación da forza do traballo da tiranía do mercado, por canto non é un mero valor de cambio ou de uso, senón que é a mesma fonte do valor. A subordinación da economía nas poutas duns poucos capitalistas ás necesidades da humanidade.

    E Europa atópase nunha encrucillada. A victoria do NON de esquerdas en Francia e Holanda amosa as fendas que se están a producir na retórica dominante, no discurso das clases dominantes.  Temos que ser quen de desenvolver a nivel europeo un amplo proceso participativo a prol dun novo texto que sexa verdadeiramente constitucional e afirme os dereitos e liberdades d@s traballador@s europeos.

    O Partido da Esquerda Europea  ten que gañar presenza real, con propostas e accións conxuntas. Hai que dar un salto cualitativo á hora de artellar ao estatal co europeo, pois non podemos quedar confinados a resistencias locais/estatais a medidas de alcance europeo, v.gr. directiva Bolkestein. Tratado constitucional e Directiva expresan as liñas forza da clases dominantes europeas e onde temos que presentarlle batalla.

    Impugnar non só as medidas concretas senón a orientación xeral das mesmas, aos seus fundamentos ideolóxicos, o liberalismo económico. Ahí a a nosa posición é mellor que as da vellísima socialdemocracia ou nova dereita en termos de Ramonet. Excitar as contradiccións da mesma cunha posición  independente nosa. En Alemania ou en Francia hai avances nesa recomposición da esquerda europea. Hai que aproveitalos e extendelos. Temos que, dende o noso proxecto autónomo, disputarlle a hexemonía  tanto ao liberalismo como a nova dereita social-liberal. @s comunistas, EU-IU, IU o PIE temos que traballar no campo da esquerda transformadora e anticapitalista con formulas de democracia agrupar a tod@s os que desexan a superación da barbarie capitalista.

    O capitalismo e incompatible coa democracia. Ou a clase traballadora consigue avanzar na profundización da democracia e superar o capitalismo, ou éste vacía de contidos a aquéla, a partires do dato determinante da apropiación da riqueza social xerada pol@s traballador@s a favor dos que detentan a a propiedade dos medios de producción. Hogaño adquire máis validez si cabe a consideración de Marx: as relacións burguesas resultan estreitas dabondo para abarcar as riquezas creadas no seu seo.

OS/AS COMUNISTAS GALEGOS E O MUNDO DO TRABALLO

O ciclo económico actual

Celebramos este Congreso nun contexto socioeconómico onde nos atopamos coa concreción dun ciclo económico no que se multiplican os beneficios empresariais, especialmente os do capitalismo financiero, e se produce un enfriamento das reivindicacións dos traballadores, alentado sobre todo por unha perpetua renuncia do sindicalismo oficial a recuperar trincheiras, soportando un reiterativo retroceso de posicións de consecuencias negativas para o conxunto dos traballadores/as.  O anuncio do goberno dunha nova reforma fiscal artella un novo escenario onde a carga fiscal preme máis ás rentas do traballo, e onde se evita fiscalizar aos capitais que deslocalizan empresas ou realizan regulacións de emprego masivas.

Neste contexto, a maximización dos beneficios empresariais dependen, fundamentalmente, de altísmos niveis de precaridade laboral (alarmantes no caso galego), de sinistrabilidade, de feminización da exclusión do mercado laboral e en dificultades do traballador/a para artellar estratexias colectivas de resistencia e reivindicación.

 O PCG E O MOVEMENTO OBREIRO

Os/as comunistas temos históricamente constatado que no mundo do traballo é onde se manifestan dunha forma máis clara as contradicións sociais, políticas e ideolóxicas, e que a clase obreira (no seu sentido máis amplo e actual) é a que está chamada a liderar o proceso de transformación social. Ao mesmo tempo, non podemos ignorar as profundas transformacións que se realizaron na clase obreira nas últimas décadas como consecuencia do desenvolvemento da ciencia e a tecnoloxía aplicadas á producción, ademáis de cambios na relación entre clase obreira e organizacións sindicais. Unha nova e máis complexa composición interna da clase obreira, a marxinación do proceso productivo dunha parte moi importante da mesma (parados/as) e a precarización crecente das condicións laborais, fan que a toma de conciencia de clase se produzca en condicións máis difíciles que na primeira metade do século. Conciencia de clase que é necesario recuperar para a clase explotada. 

A tarefa principal do PARTIDO COMUNISTA DE GALICIA neste contexto, pasa por facer do noso traballo no movemento obreiro (do que formamos parte) un eixo fundamental da nosa actividade. Dende esta óptica, resulta fundamental  tamén o traballo dos/as comunistas no movemento sindical -como compoñente organizado do movemento obreiro- desde o respecto á independencia e soberanía dos sindicatos e tamén desde o dereito dos/ass comunistas a levar as nosas propostas e alternativas alí onde nos atopemos. As propostas programáticas dos comunistas non empezan, pero tampouco rematan, nas estructuras sindicais; o encontro no debate e na praxe fai do PCG un instrumento necesario no movemento sindical actual. E Isto supón que a nosa actitude non pode ser pasiva ante prácticas sindicais que, desde o noso punto de vista, vaian en detrimento dos dereitos sociais dos traballadores/as. 

En Galicia, as profundas transformación no mundo do traballo, que teñen como pistoletazo de saída as reconversións industriais dos 80 e as sucesivas reformas laborais de gobernos do PSOE  e do PP, teñen configurado unha clase obreira desestructurada e de baixa sindicalización, o que derivou en tasas de precariedade elevadas como consecuencia dun contínuo recuamento das reivindicacións sindicais, ademáis da sustitución no debate social da centralidade capital traballo por un novo apriorismo centro-periferia, Galicia-estado español, que na práctica agochaba a realidade dun paulatino retroceso nas condicións laborais dos galegos e galegas. Posiblemente un PCG activo e non desartellado polo carrillismo e os sectarismos internos, tivese contribuído decididamente a unha extratexia sindical máis centrada no socio-político e menos no servicio mutualista-asistencial do que adoleceron posteriormente.

Agora, superada a inercia destructiva de abandono do traballo sindical do PCG en Comisións Obreiras, compre restablecer o traballo activo dos comunistas no movemento obreiro orientado polo debate e a reflexión realizados nas diferentes organizacións do Partido, a través do cal os órganos de dirección sintetizan e deciden as liñas de traballo e propostas que deberán ser coordinadas e postas en marcha pola Comisión de Movemento Obreiro, que agrupe a camaradas de todas as comarcas de Galicia. Deste xeito a Secretaría de Movemento Obreiro ten que ser o motor fundamental da política de Movemento Obreiro do Partido. Nun sentido, dinamizando o debate e a participación da militancia e, noutro, coordinando as accións a tomar nas diferentes comarcas, organizacións sectoriais ou de centro de traballo para desenvolver e conseguir facer realidade as nosas propostas, facéndoas chegar alí onde nos atopemos os/as comunistas. Establecendo como prioritaria a necesidade da unidade, a coordinación e a cohesión interna, que somentes se logra sobre a base da política aprobada, avanzaremos na consolidación dos comunistas no movemento obreiro.

O PCG apostou histórica e inequívocamente polo traballo nos sindicatos de masas en detrimento da creación de organizacións de perfil ideolóxico simético. Esta aposta traduciuse historicamente no traballo activo nas COMISIÓNS OBREIRAS, sindicato unitario onde o PCG depositou o traballo máis esforzado dos seus cadros obreiros. Esta aposta, transmitida no tempo en diferentes modulacións, non impide que os comunistas, como xeradores dunha proposta sindical común, atopemos na actualidade puntos de divergencia notables coa estratexia maioritaria de CCOO e adoptemos unha posición diverxente e cercana ás posicións da corrente crítica do sindicato onde o programa e as propostas do PCG atopan maior afinidade. Agora ben, cando as posicións dos críticos, dentro da súa pluralidade, non se atope en afinidade cos plantexamentos do PCG, faise necesario que os comunistas actuemos como críticos dentro da masa crítica.  O traballo e a interelación constante no sindicato, pero o debate e a acción concreta da política do Partido.

O PCG é unha expresión do movemento obreiro, nace como forza colectiva del e nel rematan ás súas propostas. Para iso elabora unha política, un programa de loita que organiza o desenvolvemento da conciencia política de clase a partir da loita social.

ECOLOXÍA E LOITA DE CLASES

Cando Francis Fukuyama proclamou o "fin da historia", non era sen dúbida consciente do verdadeiro alcance da súa profecía. Cría consolidado para sempre o mito liberal. Así como o ideal comunista vía ao final desta historia a substitución do goberno sobre os homes pola administración das cousas, para este funcionario imperial o futuro depararía desde entón unha administración eterna sobre homes e cousas, baseada na man invisible que dá a cada un "o seu". Sen trabas, o mercado aumentaría a producción indefinidamente, de xeito que a prosperidade acabaría "revertendo" desde as clases poderosas ata alcanzar a toda a humanidade. Calquera intento de modificar este todopoderoso mecanismo sería contraproducente, como demostraran primeiro o estancamento do socialismo real e o seu colapso despois.

Quince anos máis tarde, podemos imaxinar un fin da Historia ben diferente. A desigualdade non para de medrar entre países, e en cada país. Se o crecemento ilimitado se evidencia como unha quimera, a única virtude do sistema capitalista, fomentar ese crecemento, semella, máis que unha panacea, unha bomba de reloxería.

Desde o interior do sistema, os máis cegos negan simplemente que isto sexa así. Se hai dificultades, son temporais; e receitan mais da mesma medicina que mata ao enfermo. Máis mercado, máis liberalismo, e ao final sairase á prometida Sociedade da Abundancia. Outros, tamén desde a lóxica do sistema, pretenden que este se autolimite, sen saír dos seus parámetros. Vano empeño: o capital, dados os seus mecanismos de acumulación, non pode deixar de medrar. Só hai que preguntar a un rentista se se conformaría cun beneficio anual do 0%.

A política económica ortodoxa non deixa de procurar un crecemento moderado. Recoméndase un crecemento anual do 3% para evitar unha crise xeneralizada que podería rematar coa estabilidade do sistema. Pois ben, é doado calcular que ese aumento conducirá en 25 anos á duplicación da riqueza; nun século esta multiplicaríase por vinte; en cinco, por 2.600.000! Cen ou cincocentos anos no futuro poden semellar moitos, aínda que non tantos se ollamos cara o pasado. Pero está claro que o simple paso de 25 anos nos leva á insostenibilidade total.

O mecanismo que produce a riqueza crea a marxinación

Non é novo o mecanismo de concentración do capital: os menos eficaces sempre foron expulsados do proceso. A norma de eficacia é o aumento da productividade, conseguida con máis tecnoloxía e menos forza de traballo. As grandes empresas moi productivas fan insostible á maioría menos productiva. O mercado globalizado barre sectores enteiros e aumenta o exército industrial de reserva. Xunto a el, créase unha bolsa de marxinais non asimilables, sen esperanza, absolutamente separada da producción.

Como unha época de esperanza revolucionaria é tempo de políticas reformistas, a necesidade de opor outro modelo aceptable ao soviético levou, tras a experiencia fascista, ás políticas keynesianas. Para non diminuír o beneficio do capital e a posibilidade de acumulación, crease, soamente nos países do centro do sistema, o Estado do benestar. O capital paga a súa cuota en aras á estabilidade, e medra un sector público dedicado, xunto a áreas estratéxicas para as políticas nacionais, aos servicios públicos esenciais: entre outros, un sistema de pensións, sanidade, ensino ou protección social. Ademais, o benestar relativo dos traballadores/as fomenta o consumo, e con el o crecemento da producción e, polo tanto, dos beneficios.

A crise xeral do modo de producción industrial que acabou co socialismo real conduciu nos países capitalistas a unha seria contracción da taxa de beneficio que levou a ir eliminando progresivamente o Estado do benestar, que xa non era estratexicamente necesario para opoñelo ao outro modelo, e en definitiva sostido en detrimento do beneficio. O Estado despréndese de sectores enteiros e o gasto público diminúe. Ao mesmo tempo, a necesidade das empresas de competir para sobrevivir, xunto ao desenvolvemento de novas tecnoloxías dispoñibles, aumentou extraordinariamente os costos en capital fixo, ao tempo que baixou a necesidade de man de obra, e con ela a parte do gasto que xeraba o benestar relativo da clase obreira. O proceso retroaliméntase, e canto máis débiles son os traballadores/as en peores condicións están para defender os dereitos adquiridos anteriormente. A oferta decrecente de traballo e a súa demanda crecente fan o resto.

Aínda que a liquidación progresiva do estado do benestar é un adelgazamento do Estado, iso non significa, como a ideoloxía liberal se empeña en facernos crer, que diminúa o seu papel na política económica. Polo contrario, e máis no centro que na periferia do sistema, o Estado segue sendo sustento de gasto público; pero agora é sobre todo soporte de lucrativas vantaxes para a empresa privada. No centro do sistema global, un keynesianismo militar é o que fomenta agora o crecemento da producción.

A crise xeral do modo de producción industrial

As crises periódicas eran consubstanciais ao modo de producción capitalista. tratábase dunha tendencia á sobreproducción, que acababa nunha caída xeneralizada dos prezos e un afundimento xeneralizado. Así, periodicamente o capital desprendíase da parte máis obsoleta de si mesmo, para renacer con novas forzas cara un estadio superior de desenvolvemento.

O keynesianismo, que orienta a producción mediante políticas de estado, acabou nun tempo co peor destas crises cíclicas ao desviar a producción destinada ao mercado, cando este se satura, cara fins sociais, obras públicas, e tamén -e máis cada día- a gastos militares crecentes. Naturalmente, trátase sempre dunha fuxida cara adiante que conduce a un aumento continuo da producción de bens e servicios.

As crises máis recentes teñen outro cariz e relaciónanse cos limites naturais do crecemento.
A fuxida cara adiante ante os límites obxectivos dun modo de producción estivo sempre entre os motivos da súa substitución por outro novo, e foi o estímulo á invención e aos sucesivos desenvolvementos das forzas productivas. Por exemplo, a agricultura xurdiu para responder aos limites naturais da caza e a recolección, e os seus sucesivos desenvolvementos fóronse producindo para superar a lei dos rendementos decrecentes presente en todas as actividades humanas: o progreso para a producción das innovacións é moi rápido ao principio pero, a partir dun certo límite, para producir rendementos lixeiramente superiores é preciso un esforzo moito maior, non proporcional.

Os modos de producción que se sucederon historicamente foron cada vez máis eficaces, en termos absolutos de capacidade productiva, pero non en canto ao rendemento do traballo. Así, o modo de producción escravista supera en productividade absoluta á agricultura de subsistencia, a costa dun traballo humano moito maior. A domesticación de animais supuxo desviar traballo humano a traballo animal pero, en definitiva, a cantidade de enerxía necesaria non disminuiu. Porque do que se trata é de que en calquera modo de producción as unidades físicas en que se mede o traballo son unidades de enerxía.

Por iso, o descubrimento progresivo das fontes de enerxía dispoñibles na natureza, ademais do traballo humano e animal, foi decisivo para o desenvolvemento da nosa sociedade industrial. As primeiras en desenvolverse foron enerxías renovables, como a hidráulica e a eólica, pero o cambio fundamental prodúcese co uso de enerxías fósiles, a partir das cales se produce un estoupido, ao parecer sen limites, das forzas productivas.

Pero as enerxías fósiles, a diferencia das renovables, son tan difíciles de repor como doadas de gastar: pódese tirar delas como se tira dunha conta de crédito, pero a súa velocidade de reposición é un millón de veces máis lenta que o consumo actual. Así, en menos de medio milenio consumiuse aproximadamente a metade do total dispoñible. Iso significa que a oferta posible achégase xa á demanda actual, o que fai imposible continuar coas políticas de crecemento.

Ao cénit do petróleo han de seguir inexorablemente o do gas natural, o carbón e a enerxía nuclear. E xunto á crise da enerxía preséntase a da destrucción dos ecosistemas, que pode chegar mesmo a facer inhabitable o planeta. Todo iso leva á necesidade de autolimitarnos.

A economía xurdiu como ciencia da distribución de bens escasos. Pronto converteuse en ciencia do desenvolvemento das forzas productivas. Volve ser agora, ante todo, a ciencia da conservación e reproducción do sistema.

Pero sen producción neta de riqueza o beneficio duns é perda para outros, e se o estancamento da producción conduce ao aumento da desigualdade, a loita de clases, máis ou menos oculta en períodos de bonanza, ha de voltar ao primeiro plano.

O papel da ideoloxía no mantemento das sociedades

Debemos a Marx a explicación satisfactoria do mantemento e evolución da estructura social ao longo da historia. De xeito resumido, sobre a base material, é dicir, un modo de producción, superpóñense sucesivas superestructuras que fan estable esa forma de producir e de reproducirse no tempo a sociedade de que se trate. Enriba de todas elas está a superestructura ideolóxica, que dá aos seus membros unha concepción do mundo capaz de situalos satisfactoriamente no lugar que ocupan no modo de producción.

Cando os individuos non se sitúan axeitadamente no lugar previsto para eles, outras estructuras coercitivas encárganse de reducilos á súa condición, pero naturalmente é moito menos custoso e máis seguro para a estabilidade do sistema que os aparellos ideolóxicos se encarguen de mantelos conformes coas súas condicións de vida.

O pensamento colectivo está impregnado da ideoloxía conveniente en todas as sociedades estables, independentemente da ideoloxía relixiosa cuxo papel en sociedades como a nosa é limitada. Pero hai unha serie de mitos da modernidade, que se impón ir substituíndo por ideas máis acordes con expectativas reais de futuro.

Os mitos; ideoloxía do ilimitado

As institucións do mundo moderno responden a unha ideoloxía construída sen un sentido dos límites do mundo e dos sistemas sociais. Estas son algunhas ideas que dominaron a nosa civilización desde as primeiras décadas do século XIX:

1 Nós contra o ambiente

2 Nós contra outros homes

3 O que importa é o individuo (ou a empresa individual ou a nación individual)

4 Podemos ter un control unilateral sobre o ambiente e temos que esforzarnos por conseguilo 

5 Vivimos dentro dunha Afronteira@ en infinita expansión

6 O determinismo económico é algo de sentido común

7 A tecnoloxía encargarase de amañalo todo

Os valores da cultura da insostenibilidade son:

1. Baixa valoración da natureza

A. Natureza para producir bens

B. Dominación humana

C. Crecemento económico por enriba da protección ambiental

2. Compaixón só polo próximo e querido

A. Explotación doutras especies para satisfacer as necesidades humanas

B. Desinterese por outros pobos

C. Interese só por esta xeración

3. Aceptar riscos para maximizar a riqueza

A. A ciencia e a tecnoloxía solucionarán os nosos problemas

B. Rápido desenvolvemento da enerxía nuclear

C. Énfase na tecnoloxía dura

D. Desvalorizar a regulación: a responsabilidade é individual

4. Ningún limite ó crecemento

A. Non hai escaseza de recursos

B. Non hai problema de poboación

C. Producción e consumo

5. Sociedade actual correcta

A. Os humanos non danan seriamente á natureza

B. Xerarquía e eficacia

C. énfase no mercado

D. Competición

E. Hedonismo

F. Estilos de vida sofisticados

G. énfase no traballo por necesidades económicas

6. Vella política

A. Determinada por expertos

B. Debate entre partidos sobre a organización da economía

C. Oposición á acción directa

D. énfase na man invisible do mercado

Estes presupostos responden a un sistema de ideas e crenzas non sempre consciente; é necesario analizar a dimensión ideolóxica do ilimitado, os mitos da cultura da insostenibilidade.

1. Progreso perpetuo

Orixinado en axiomas cristiáns; a súa concepción do tempo é lineal (descoñece os ciclos naturais) e establece un dualismo entre o ser humano e o mundo natural: Deus planeou todo para o beneficio do home, o cal debe explotar a natureza para os seus propios fins. O cristianismo é a relixión máis antropocéntrica. Para as relixións non occidentais (non cristiáns), cada cousa, cada ser e cada lugar teñen o seu propio genius loci, o seu espírito gardián. Ao destruír o animismo pagán, o cristianismo dos pobos colonizadores fixo posible a explotación da natureza: os pobos conquistados adoptaron unha actitude arrogante e indiferente cara os outros seres, obxectos e lugares.

2. Superabundancia

Comeza esta idea‑forza no século XVIII. Despois da Independencia, creouse entre os colonos norteamericanos a imaxe dun paraíso agrario que un día se estendería ata o mar occidental. Na imaxinación dos homes, as terras que se atopaban ao poñente transformaríanse no Xardín do Mundo. A creación de mitos relativos á terra converteuse nun pasatempo nacional, infectaron a política e produciron os movementos cara o oeste e o destino manifesto: mentres os homes estivesen convencidos de que o continente era unha sucesión ininterrompida de pastos inesgotables levarían adiante grandes e temerarias fazañas.

3. Desenvolvemento

O modo industrial de producción, que non era máis cunha forma social entre moitas, transformouse por definición no estadio terminal dunha evolución social unilineal. Este estado chegou a ser considerado como a culminación natural do potencial xa existente no home neolítico, como a súa evolución lóxica.

4. Optimismo tecnolóxico

A principal característica deste mito é que ofrece a idea de que a tecnoloxía "pode remedialo todo mañá".

5. Posmaterialidade e información

As necesidades materiais foron satisfeitas por longo tempo gracias a grandes incrementos na productividade do traballo. Sen embargo, a humanidade pode agora transitar á procura da satisfacción de desexos máis nobres e espirituais. A información é a mercadoría distintiva da sociedade posindustrial. Occidente non foi máis aló das súas concentracións de poder, da súa explotación do traballador/a e do seu énfase nos bens materiais.

6. Globalización

Visión fundamentalista da globalización:

1) a globalización da orde mundial actual non ten precedentes históricos

2) os espacios nacionais ficaron disolutos na orde global

3) o desenvolvemento económico e a competencia mudaron de natureza

4) as políticas nacionais deben converxer coas expectativas dos mercados

5) a plena desregulamentación dos mercados é a única orde posible

6) o dilema do desenvolvemento nun mundo global é hoxe inexistente

7) a man invisible do mercado encargarase de compatibilizar intereses e difundir o benestar

7. Desenvolvemento sostible

O desenvolvemento sostible é a idea‑forza dominante na actualidade. Concepto que, a pesar das súas dimensións ecolóxicas, sociais e éticas, non supera os mitos do desenvolvemento, a sociedade posindustrial e a globalización; constrúese a partir deles. Non busca mudar o sistema, senón impedir que o ecocidio ou a pobreza fágano colapsar.

Traballo ideolóxico

A situación exposta é grave, e tamén a falla de preparación ideolóxica para afrontala, toda vez que, inmersos na ideoloxía desenvolvementista dominante, é necesario facer un notable esforzo para desprendernos de tópicos que forman parte de toda a nosa cultura. O tempo dispoñible para facer fronte ás profundas transformacións necesarios é limitado.

A necesidade de conseguir unha sociedade necesariamente poscapitalista que permita un futuro viable, obríganos a todos a facer un esforzo ideolóxico especialmente duro, moi lonxe das habituais e en grande parte infundadas promesas electorais ao uso.

Algúns retos no inmediato

Ante a grave situación exposta, as políticas dos diferentes gobernos, tanto do estado como autonómico, foron as de impulsar actividades moi agresivas e de grande impacto ambiental apoiándose nos sectores económicos máis propicios a beneficiarse delas (constructoras, eléctricas, inmobiliarias, petroleiras, etc.).

Houbo, e mantense , a promoción pública da destrucción‑degradación ambiental en nome do mercado e "o crecemento económico" a costa do que sexa, sen miramento algún.

Os retos do PCG pasan hoxe por:

1. Realizar un impulso programático centrándose prioritariamente en:

‑ Políticas a favor do clima, reducindo o consumo de enerxías fósiles e favorecendo a súa substitución por enerxías renovables.

‑ A xestión integral pública do ciclo completo da auga, dentro dunha Nova Cultura da Auga, que favoreza o uso racional, desde a austeridade e o aforro, ademais da depuración das augas residuais.

‑ A defensa dos espacios naturais, para o mantemento das masas forestais existentes, e do medio mariño. Regulando o desenvolvemento urbanístico que atenda ás necesidades reais, non ás especulativas. 

‑ A xestión dos residuos urbanos e industriais, favorecendo que se produzan o menos posible (minimización) e coa aplicación da reducción, reutilización e reciclaxe.

‑ Denuncia dos perigos alimentarios debidos á producción agraria baseada no uso masivo de insumos químicos ou pesticidas, á gandería con uso inaxeitado de pensos, e ao caso dos productos transxénicos.

‑ Impulsar a elaboración dunha crítica radical a partir de criterios ecolóxicos e sociais, dos procesos productivos completos, propoñendo alternativas igualmente precisas e concretas, abrindo camiño ao desenvolvemento sostible real, non só declarativo ou retórico, se non eficiente e rigoroso. 

2. Impulsar a participación dos/as membros do PCG en organizacións do ecoloxismo social. 

3. Desenvolver o diálogo do marxismo coa ecoloxía política, para profundar na crítica ecolóxica do capitalismo e na renovación do internacionalismo, tal e como nos legou Manuel Sacristán.

O aquí exposto, no posible, debe articularse na converxencia cos movementos ecoloxistas dentro das loitas concretas que teñen contido anticapitalista e transformador. Debe, igualmente, alimentar a prefiguración dunha sociedade nova, socialista e solidaria coas xeracións futuras.

Todo iso condúcenos á necesidade de mudar a mentalidade, as propostas e práctica individual e colectiva, tanto na vida cotiá como na sociedade, nas institucións e nas organizacións nas que dunha ou outra forma participamos.

MULLER

O sistema actual susténtase sobre dous piares: o capitalismo e o patriarcado. O patriarcado ven a reforzar o carácter do capitalismo, e a inversa, nun proceso de retroalimentación. O control sobre a herdanza, base fundamental para o mantemento e a consolidación da propiedade privada, fixo que se controlara Ás mulleres relegándoas ao ámbito privado. A muller vese relegada ao mundo privado, sendo afastada da vida pública. Así, temos que a discriminación por razón de sexo se fundamenta na división sexual do traballo e no modelo tradicional de familia, que comporta unha predeterminación de roles e de opcións sexuais. As partes que compoñen a institución da familia teñen repartidas as tarefas en relación ao seu sexo, idade e poder económico. As diferentes obrigas, tarefas e actividades impostas socialmente, configuran un núcleo exemplarizador para o patriarcado. O capitalismo  recolle este modelo de relación, dado que lle é fundamental para o mantemento da economía. O traballo reproductivo segue a ser invisible e a desigualdade que experimentan as mulleres non é casual nin aleatoria. Pola contra, responde a datos constantes que singularizan ás mulleres fronte a outros colectivos. 

A sucesión de moitos séculos sometidas ao exercicio de roles (esposa, nai, coidadora, gardiana das esencias culturais, entre outros), e  confinadas ao ámbito do privado, do doméstico, foron suficientes para que as sociedades patriarcais se foran configurando lentamente como sociedades estratificadas desde o punto de vista do sexo. 

Neste contexto adquire sentido a proposta do feminismo de atender non só ós problemas específicos que comparten grupos determinados de mulleres, senón  atacar directamente a aqueles mecanismos que traban a igualdade. Igualdade entendida non só en relación á distribución de bens, dos dereitos e das obrigas, senón tamén en relación á participación das mulleres como suxeitos sociais na determinación das regras que rixen a sociedade.

A muller en Galicia

A situación das mulleres galegas, aínda que moi similar a outras comunidades ou estados, ten peculiaridades importantes debido ao pasado e a idiosincrasia do noso pobo, así como ás diferentes situacións ás que tivo que enfrontarse, por exemplo a emigración,  e ás características propias que se dan actualmente no noso pais. 

As mulleres galegas seguen a estar discriminadas no político, no laboral e no social. A participación das mulleres galegas nestes eidos, aínda que se acrecentou nos últimos anos , non se dá en igualdade de condicións e a súa participación política e social é practicamente nula pola súa situación no mundo laboral e a non conciliación do traballo reproductivo có traballo productivo.

No mundo laboral atopamos unha situación moi problemática. Un primeiro exame do mercado de traballo galego desvela un escenario que  sufriu transformacións brutais ao longo dos últimos 25 anos. O proceso de envellecemento da poboación rural e a lenta modernización da estructura productiva explican a drástica caída do sector agropecuario en termos de emprego, que pasou de incorporar ao 47 % da poboación ocupada no 1977 ao 18% en 2000. O espacio deixado polo  sector primario foi progresivamente ocupado polos servicios, que  emprega na actualidade ao 64% da poboación ocupada.

Esta transformación ten unha importancia crucial á hora de entender a perda de presencia da muller no mercado de traballo en Galicia. Así, se tradicionalmente o noso país se distinguiu por posuír taxas de actividade feminina moi superiores ás do noso entorno, na actualidade atopámonos nunha situación parella á da maioría dos países do sur de Europa. A porcentaxe de mulleres laboralmente activas en Galicia e España  situábase ó redor do 40% no ano 2000. As maiores taxas de participación da muller galega de antano atopababan a súa explicación no sobredimensionado sector primario, e non nunha maior integración laboral feminina como ocorre nos países do norte de Europa. Deste xeito, e ante o declive das actividades agrícolas, as mulleres foron perdendo unha presencia que non foi suficientemente contrarrestada.

A muller galega non só presenta uns niveis de participación baixos en relación cos países europeos, senón que cando decide incorporarse ó mercado de traballo, de modo similar ó que ocorre en España, ten unha probabilidade de desemprego moi superior á dos homes, case dobrando a súa taxa de paro, có agravante de facelo nun  país caracterizado pola súa elevada desocupación: 20,7 % de mulleres desempregadas de media no ano 2000, fronte ao 10,4% de homes.

Un exame do mercado de traballo en Galicia desde unha perspectiva de xénero reflexa grandes diferencias na presencia, colocación e remuneración de homes e mulleres. Xunto a baixas taxas de actividade feminina atopamos altos niveis de paro, que chegaron a duplicar ós masculinos, nun proceso de retroalimentación que probablemente estea expulsando do mercado laboral a moitas mulleres ante as escasas expectativas de atopar emprego. Ademais, se na entrada hai diferencias, cando se fala de integración os camiños profesionais presentan unha marcada dualidade. A segregación ocupacional (división sexual do traballo) alcanza cotas importantes (non detectándose melloras nos últimos 20 anos), sendo ademais a principal causa da desigualdade salarial entre homes e mulleres en Galicia (un 30% menos). Ante a evidente ilegalidade de pagar salarios diferentes por realizar o mesmo traballo, o mundo laboral parece perseverar nas desigualdades  segmentando as ocupacións por sexos, estando as mulleres sobre-representadas en ocupacións de menor nivel salarial e infra-representadas nas que permiten retribucións máis elevadas. Xunto aos tradicionais argumentos que destacan diferencias de productividade asociadas ó sexo dos individuos (e que curiosamente sempre parecen xogar en contra das mulleres) realizada sempre desde unha análise económica de corte capitalista, temos que ter en conta tamén os estereotipos sociais que historicamente  impediron o acceso da muller á vida pública e á educación, e que aínda hoxe dificultan a súa integración no mercado laboral en igualdade de condicións que os homes.

A pobreza en Galicia está estreitamente ligada ás dificultades de inserción das persoas no mundo laboral. Os maiores niveis de paro feminino (19,15%, máis do dobre co masculino, situado no 9,02%) e a súa elevada presencia en contratos a tempo parcial ou temporais (37,7%) intensifican a gravidade do problema, promovendo unha integración laboral en condicións de crecente precariedade. Así, non só estamos ligadas á precariedade, senón  tamén á pobreza e á esclusión social que se deriva destas situacións.

Outra situación grave na que se atopan as mulleres en Galicia é a economía somerxida que se nutre do sector servicios e do téxtil. As mulleres galegas configuran nestes sectores o 70%. Por suposto, dáse unha evidente carencia de garantías sociais,  económicas, falla de dereitos, etc.

A evidencia empírica amosada por diferentes estudios, reflectidos nos datos aquí expostos, confirma a existencia de discriminación de xénero  no mundo laboral do noso país. Acrecéntanse así as desigualdades no político e social. )Que muller nestas condicións pode participar na vida pública? )Pode participar en igualdade de condicións sen traballo remunerado, en situación de precariedade, ou traballando na economía somerxida, sen falar das dobres ou triples xornadas que realizan as mulleres?. )Que igualdade?)igualdade con respecto a quen?

Unha análese da participación amosa que as mulleres representan boa parte do tecido asociativo. Ao falar de participación política, atopámonos que de 3868 concelleiros/as en Galicia no 2003, só 779 son mulleres, representando o 20,14% fronte ao 15,2 % do ano 1999. O número de alcaldesas en 2003 foi de 14: o 4,4 % .

Unha das máis terribles visualizacións da discriminación cara as mulleres é a violencia de xénero. A violencia é física e é psicolóxica, a que só te recoñece formalmente como cidadá e che di que es igual a todos os efectos e en todos os ámbitos.  A violencia contra as mulleres atópase nunhas cotas que escandalizan: só no ano 2005 morreron asasinadas    mulleres, e no primeiro mes do ano 2006 xa van nove mulleres.  

A violencia específica exercida contra as mulleres como colectivo, ten as  súas ancestrais orixes nas antagónicas relacións de poder entre homes e mulleres, e isto produce unha ruptura sistemática nos dereitos humanos das mulleres, que se materializan en distintas formas que van desde a violencia doméstica, ou a explotación sexual das mulleres, cuxo maior expoñente é a prostitución, ou a violencia mediática e laboral.

Loita pola igualdade no Social:

A pesares da presencia das mulleres no mundo profesional, o ámbito político, económico e ao acceso á educación, a igualdade real na sociedade non se conquistou. Isto debe levarnos a unha análise que quizais pareza obvia, pero aínda así debemos pararnos a reflexionar. Estamos a falar de conseguir a igualdade nunha democracia liberal, nun sistema económico capitalista que se nutre das desigualdades que crea. )Está interesado este sistema en vernos como suxeitos iguais ou presionado polo movemento feminista e algunhas organizacións de esquerda ten feito cambios nas súas estructuras (lei de igualdade, contra a violencia) aceptando superficialmente que as mulleres cada vez academos máis protagonismo en todos os ámbitos, sen interesarlle a transformación desta sociedade nunha sociedade igualitaria?. O sistema reformará algunha das súas bases para manter acaladas a estas forzas. Está claro que as melloras son conquistas, pero non debemos esquencer cal é a nosa finalidade como mulleres e como comunistas.  Rematar cos piares deste sistema: o capitalismo e o patriarcado. 

Tendo en conta isto, a igualdade na realidade social é unha conquista que aínda  temos que facer. Nin sequera o desenvolvemento  económico e dos sistemas democráticos, o acceso das mulleres á educación e a súa maior presencia no mundo profesional, son elementos suficientes para vencer as enormes trabas que hoxe por hoxe nos atopamos no camiño cara a igualdade. 

Debemos apostar por:

1. A  implantación de políticas sociais dirixidas a xerar un benestar social a cargo do Estado, apostando polo ensino público para todas as idades, residencias para persoas maiores, un sistema sanitario preventivo, etc. Estas medidas políticas xerarían unha colectividade autónoma e, por suposto, mulleres independentes.

2. Un modelo social non sexista que  atribúa uns roles ás mulleres que non as reduza ao ámbito privado e que fagan, polo tanto, que os seus problemas e aspiracións  teñan transcendencia social. 

3. Afondar na corresponsabilidade de homes e mulleres no ámbito familiar e doméstico.

4. Nun mundo profundamente mediatizado como no que vivimos, onde os estereotipos de muller que se transmiten dificultan en boa medida unha percepción social das mulleres como iguales ós homes, hai que apostar,  mediante a educación e os propios medios de comunicación, pola introducción de valores non individualistas, non sexistas, non competitivos e que fomenten a igualdade, para así conseguir cidadáns e cidadás libres e iguais. Donos e donas do seu destino. 

5. Xunto a isto, debemos fomentar unha conciencia real, unha conciencia social sensibilizada cós problemas das mulleres, dado que a realidade é unha atención de forma esporádica, atendendo case sempre á proxección mediática dos mesmos.  

Loita pola Igualdade no terreo laboral

A traxectoria social e o papel da muller  tanto en Galicia (como xa se analizou) como no resto das  sociedades, ven fortemente marcado pola división do traballo (productivo e reproductivo) e consecuentemente, en segunda instancia, pola  súa situación no mercado laboral. Baste constatar, como un dos elementos claves, que mentres o traballo productivo xera o dereito a un ingreso ou o acceso a pensións u outro tipo de prestacións e servicios, que garanten os medios básicos de subsistencia, en absoluto ocorre o mesmo co traballo reproductivo.

Esta diferencia básica condena a un número significativo de mulleres á dependencia, e ten o seu reflexo multiplicador no ámbito do privado e no ámbito do público.

Pese a un mercado laboral que é outra fonte de discriminación (salarios inferiores, empregos menos cualificados, maior taxa de desemprego e de temporalidade, etc.), as consecuencias non terminan co fin da vida profesional, senón que -reflexo exacto desta- proxéctanse no futuro coa entrada nos sistemas de protección: pensións ou outras prestacións derivadas das cotizacións, sempre por debaixo da media estatal en intensidade, cobertura e contía, e moi por debaixo da media masculina. Debemos esixir  a igualdade no mundo laboral, rematando coa temporalidade e adscrición en exclusiva dos contratos a tempo parcial ás mulleres sen poder de elección. O desmantelamento progresivo dos servicios públicos fan que estas situacións se agraven. Uns servicios públicos  fortes permiten a incorporación das mulleres o mundo laboral en igualdade de condicións. O ensino público, a saúde pública, os servicios sociais, etc, e a corresponsabilidade no traballo reproductivo son o garante da igualdade neste terreo.

Loita pola Igualdade no político

A democracia que hoxe gozamos, como veremos ao longo desta  exposición, é unha democracia  inacabada. Se o movemento sufraxista dos séculos XIX y XX  reivindicou o dereito ao voto, na actualidade ó feminismo, as mulleres en xeral, loitan pola chamada democracia paritaria, un termo que se consolida na declaración subscrita en Atenas en novembro de 1992. 

Un dos debates cruciais do feminismo de finais do século XX -e todo indica que tamén do século XXI- é o da paridade. En todos os países do mundo nos que existe un movemento feminista está propoñéndose un novo reparto de poder entre homes e mulleres. 

A paridade é unha proposta política discutida porque ataca ao núcleo básico da democracia patriarcal, propoñendo unha nova distribución de poder entre varóns e mulleres. O concepto de paridade, e o de democracia paritaria, é a prolongación da loita polo voto do movemento sufraxista. A noción de democracia paritaria nace da contradicción entre o aumento de mulleres en moitos dos ámbitos da vida social, e a súa  ausencia dos espacios onde se votan as leis e se toman decisións que afectan ó conxunto da sociedade. 

Unha desas desigualdades estructurais, difícil de desactivar e que pon en cuestión a lexitimidade da democracia, é a ausencia das mulleres nos espacios de poder. 

O feminismo que se inscribe na tradición igualitaria sostén que non hai democracia política lexítima que exclúa á metade da poboación. E por elo establece a paridade como un proceso estratéxico de loita contra o monopolio masculino do poder.

A igualdade na representación política non pode depender máis tempo da vontade de cada partido político. Este dereito á igualdade e á liberdade de elección de representantes e representadas/os debe ser unha obrigatoriedade desenvolvida na lei, como o son todos os dereitos de cidadanía. Polo tanto, a paridade como instrumento para garantir a presencia equilibrada dos sexos é máis democrática e permite unha maior capacidade de elección, se entendemos como democracia paritaria unha representación equilibrada de homes e mulleres.

Aínda que se conseguiu avanzar, tamén é certo que os datos de representación feminina están aí, e polo menos en Galicia son pouco alentadores. Trátase, polo tanto, de impulsar políticas activas e positivas que prioricen por diferentes medios, non só os legais, senón simbólicos a través de cambios de prácticas políticas, a participación política das mulleres  para incorporar outros valores. Por iso hai que abordar decididamente varias frontes.

Outro modelo de participación 

A  participación política e social das mulleres é dificultosa, entre outras cousas, porque o  modelo instaurado baséase en esquemas tradicionalmente masculinos que fan moi difícil a participación das mulleres: o sistema e horario de reunións, os métodos de discusión, o carácter competitivo da participación..., desaniman a moitas mulleres a participar máis no ámbito político e social. 

Apuntamos algunhas  ideas que quizais facilitaran a presencia de mulleres nos órganos de decisión políticos e sociais: 

- consensuar horarios e métodos de reunión atendendo aos diferentes intereses das persoas (homes e mulleres) que participan. 

- establecer mecanismos de participación que atenderan ao criterio de crear equipos de traballo e mecanismos de colaboración dentro dunha ampla flexibilidade, desterrando o concepto de competitividade; máis empatía. 

A prostitución. Unha forma máis de explotación do sistema  capitalista  

Cando falamos de prostitución debemos ter en conta que o 98% da prostitución no Estado Español é feminina, e dentro desa porcentaxe 95 % son mulleres inmigrantes procedentes de países con problemas económicos, sociais e políticos. Atopámonos ante un mercado moi estructurado, monopolizado polas organizacións do proxenetismo mundial que se nutre destas mulleres. 

A explotación sexual é un fenómeno que afecta maioritariamente a mulleres e nenas en situación de pobreza e exclusión social. O poder comeza na sexualidade: Ael que paga manda@; a xénese do capitalismo. A xénese da prostitución está no modelo de contrato liberal entre a prostituta e o cliente. Este modelo de contrato non ten lexitimidade dentro do pensamento marxista. Un contrato non pode ser lexítimo se unha das partes ten dereitos formais sen contidos a nivel político, como o enunciaba Rousseau e como logo o seguiría Marx: se estás nunha situación de extrema necesidade non es libre para contratar libremente (o 95% son inmigrantes). Debemos parar a considerar por que cando falamos de prostitución non cuestionamos o tipo de contrato de corte liberal, que pode ser legal pero non lexítimo. )Por que un contrato nos traballadores/as non é lexítimo e nas prostitutas si, tomando unha posición liberal?.

Podemos entón considerar a prostitución un traballo ou unha forma de subordinación específica das mulleres. Un traballador ou traballadora vende a súa forza de traballo mentres que unha prostituta vende o seu corpo, isto non só é cuantitativamente,  senón cualitativamente diferente. Baixo esta perspectiva analizamos que si un traballador/a non esta en igualdade de condicións cando negocia co patrón, posto que esta sometido a diferentes presións vitais, a prostituta está nun plano de negociación nulo, e máis cando falamos de mulleres inmigrantes.

Debemos combater o relativismo cultural do A todo vale@ ( froito da globalización). Desde esta perspectiva, non debemos avogar pola regulación da prostitución, pois sería institucionalizar a explotación, a subordinación e a miseria. Así mesmo, debemos defender os dereitos das prostitutas e abolir a prostitución, do mesmo xeito que defendemos os dereitos dos e das traballadores/as e queremos abolir as clases sociais.

QUE ESQUERDA UNIDA-IU QUERE O PARTIDO COMUNISTA DE GALICIA?

Para analizar o papel dos/as comunistas en Galicia e no estado español é necesario partir da realidade actual, que non é outra que a da crise do proxecto socialista e da idea dun modo de producción alternativo ao capitalismo, como consecuencia do proceso de reestructuración capitalista iniciado hai tres décadas. É unha derrota política e cultural sen paliativos. Din que a verdade é revolucionaria.

Desde este punto de vista é fundamental reorganizar política e organizativamente a loita anticapitalista. E dada a correlación de forzas, onde non parece que se vaian dar condicións revolucionarias proximamente, os/as comunistas galegos/as deben impulsar dinámicas que traten de sumar forzas contra estas políticas, practíqueas quen as practique, o que significa establecer estratexias unitarias de reorganización das forzas anticapitalistas desde a identidade comunista. O PCG debe contribuir a constituir, lentamente, nese proceso de acumulación de forzas, ese espazo político que recupere a confianza dos traballadores, levando a EU-IU o contido da loita de clases.

EU-IU debe ser o instrumento político organizativo que unifique nun proxecto a pluralidade de visións políticas e de tradicións culturais da esquerda, desde a de procedencia comunista, ás novas culturas de resistencia á globalización capitalista, ata os proxectos emancipadores de xénero e ecoloxista. É necesario sintetizar programaticamente esa diversidade e evitar así un dos obxectivos estratéxicos do capitalismo: fragmentar as formas de resistencia e eliminalas impedindo a unión da clase obreira tradicional e os novos movementos sociais. Os/as comunistas non poden estar en espazos distintos do movemento emancipador anticapitalista. O PCG ten que propoñerse como reconstruir a esquerda social e política e impulsar dinámicas de mobilización e de resistencia social. 

O PCG e o PCE sempre  se caracterizaron ao longo da historia polas políticas unitarias e converxentes. Hoxe, esta política concrétase na necesidade de impulsar políticas de converxencia anticapitalista que actúen nas institucións e, sobre todo, na mobilización social, co fin de opoñerse ao neoliberalismo e dar pasos cara a construcción do socialismo.

Por todo elo, hai que recompoñer EU-IU, para o que é fundamental a autocrítica, tanto a nivel galego como federal, xa que moitos dos obxectivos que se propuxeron á hora de crear EU-IU como movemento político e social non se conseguiron:

1. Superar as formas tradicionais de Partido, converténdose nunha nova forza electoral. IU presentouse como unha nova forma de facer política.

2. Falta de asunción dos principios fundacionais de IU como movemento político e social.

3. Separación militancia/direccións/representantes nas institucións. Non se estableceu unha relación clara entre o eido institucional e a acción política de base.

4. Un proxecto federal non é aquel no que unha federación actúa como unha organización soberana na práctica. 

5. Os representantes institucionais, empezando polo propio grupo parlamentar no Congreso dos Deputados, non poden ser direccións paralelas aos órganos elexidos democraticamente.

6. (Y)

O PCG debe reimpulsar a idea dunha EU-IU aberta, democrática e plural e favorecer o desenvolvemento dos movementos sociais e a súa relación coa nosa organización. Debe facer do programa, o acordo sobre a acción concreta, o elemento vinculante, e esixir en IU a práctica da democracia participativa que tanto se reclama, paradoxalmente, noutros foros pero queten graves carencias no noso proxecto político. Favorecer, polo tanto, a elaboración colectiva nas diferentes áreas de traballo.

É imprescindible superar as inercias do pasado e recuperar o proxecto orixinario de IU, dándolle un novo pulo político, social e cultural, desenvolvendo a súa relación cos movementos sociais e inseríndose activamente na sociedade (movementos ecoloxistas, asociacións veciñais, sindicatos de traballadores/as e de estudantes, Y).

A día de hoxe a proxección do PCG dentro de EU-IU padece en certo modo de invisibilidade, isto é, as achegas do comunismo ao proxecto de EU-IU non teñen un refrendo na sociedade galega en canto á súa relevancia. O PCG debe propoñerse nesta nova etapa estar presente en todos os eidos da política galega, defender os seus posicionamentos e dalos a coñecer para que se valore con xustiza o importante papel que desenvolvimos para o establecemento desta democracia e para que o PCG sexa interlocutor activo da sociedade galega en todos os temas de transcendencia (Estatuto, LOE, reforma Laboral, reforma fiscal, privatizacións, inmigración, lei de Dependencia, Lei de Defensa Nacional, etc). A sociedade galega debe sentir que o comunismo está presente e que se ofrece tamén como unha forza con identidade propia. 

No eido interno, o PCG, asumindo que EU-IU é forza electoral, debe transmitir o seu discurso comunista ao proxecto unitario de Esquerda Unida-IU. Para iso, e para que se poidan dar os factores enumerados anteriormente, é necesario que se artellen áreas de elaboración colectiva con presenza activa dos/as comunistas. É preciso que se dea un traballo de cooperación activa con EU-IU, sen que se produzan fenómenos de solapamento. 

Se os/as comunistas galegos somos capaces de equilibrar os eidos interno e externo, non só sairá beneficiada a presenza da identidade comunista na vida cotiá de Galicia, senón que redundará en beneficio do proxecto emancipador, que debe representar Esquerda Unida-IU.

UNHA ÚNICA CIDADANÍA PARA UNHA MESMA CLASE OBREIRA
A dobre presión do neoliberalismo, por un comunismo emancipador

A explotación laboral e a desregulación van asociadas ao movemento migratorio. Como indica David Dusster estamos nos tempos en que a globalización se asenta nunha nova escravitude, nunha escravitude incentivada desde os Países Ricos, e exercida nos Países Pobres ou en Vías de Desenvolvemento. Pensemos, por poñer un único exemplo, pero representativo da devastadora máquina do capitalismo salvaxe, nas condicións de traballo, no modo de produción das mulleres marroquís que traballan para o grupo Inditex do Agalego@ Amancio Ortega, que permite unha densa acumulación de capital a cambio de 14 horas en espazos normalmente deficientemente ventilados, sen poder erguerse, sen dereitos nen contrato laboral, con pedidos a entregar en 3-5 días a cambio duns míseros 2 euros por pantalón. 

A presión salvaxe que denunciamos, que responde a un desexo de lucro e non a unha cooperación ben desenvolvida, fomenta, a moi curto espazo, os movementos poboacionais. Desta forma, a presión do neoliberalismo é dobre: no país de orixe controlan os procesos de produción e exportación das materias para os países ricos e encadean a xornadas laborais abafantes á clase obreira por un salario mísero; no país de destino, esta mesma clase obreira, unha vez decide emigrar, se logra entrar no país escollido, verase sometida a un severísimo control securitario e policial, á dureza dunha lexislación discriminatoria Bcada vez máis restritiva- que os estigmatiza e os define unicamente como apta mentres traballen e coticen á Seguridade Social.

O comunismo do século XXI, que ten que beber da praxe da nosa tradición máis socialista, traballará para protexer á clase traballadora da depredación, do desvestimento de dignidade, da alienación e da aceptación sumisa do destino. O comunismo do século XXI terá que artellar os mecanismos de loita para o revestimento da dignidade laboral que precisa toda persoa, sexa de onde sexa. terá que exercer de axitador e rachar coa alienación que padece a clase obreira. Aquí, coas persoas que deciden vir, e coas que xa estaban, todas elas condeadas a vivir na roda dentada do capitalismo. Alí, artellando os mecanismos precisos para que sexan esas propias persoas, as que foron condeadas a traballar para os ricos e, a consecuencia diso, obrigadas a emigrar, as que constrúan o seu propio universo de emancipación e dignidade. 

A cooperación non é imposición, tal como fan agora eses lobbis burocráticos, mercantís e financeiros coma o Fondo Monetario Internacional, Organización Mundial do Comercio ou o Banco Mundial.  A cooperación é tender pontes internacionais para que non só as ideas, senón as accións mobilizadoras sexan compañeiras solidarias e fraternais na construción dun mundo diverso. 

Latinoamérica ensínanos hoxe que é posible. Unha Latinoamérica unida, cohesionada desde a pluralidade mediante un obxectivo común: socializar todos os eidos da vida, unha socialización que respecta o carácter comunitario propio das sociedades indíxenas e campesiñas, sen desatender ao universo obreiro, que espertou do seu letargo. Unha Latinoamérica que busca unha alternativa ao sistema neoliberal do norte e dos vellos patriarcas coloniais. Unha Latinoamérica unida é a mellor solución para ir eliminando a emigración forzosa. 

Ademais, ante esa malévola dobre presión do capital sobre a dignidade das persoas, ante a constante deslocalización empresarial aos países normalmente emisores de inmigración, cabe preguntarse se, ante a ausencia de verdadeiras políticas de cooperación, esta estratexia non vai unida ao impedimento da libre circulación das persoas. En efecto, se as persoas tivesen facilidades para trasladarse dun país a outro, quen sostería o universo neoliberal construido a base de explotación e redución máxima dos custos de produción? Alí, polo tanto, o comunismo, desde o internacionalismo que o connota, ten que facer todo o posible para que as voces silenciadas poidan emerxer e revindicar a súa propia existencia. Aquí, polo tanto, terá que converterse en mecanismo liberador e iso, por moito que o desexen os reformistas, ou os socialdemócratas de novo e vello cuño, non se poderá facer desde dentro do capitalismo. Todos e todas estaríamos entón condeados e condeadas a padecer a súa fría propensión a corroer o carácter e a erosionar o propio ideario do comunismo.

A construción dun imaxinario reducionista e racista

Os tempos actuais, sazonados co debate estatutario, están deixando na delicada franxa da invisibilidade a situación de desamparo que padecen as persoas inmigrantes tanto en España como en Galicia.

De forma ben estudada e calculada polos administradores do sistema, aparecen enquisas e outros informes que pretenden reflictir o sentir da poboación Aautóctona@, de tal forma que despois do paro, a inmigración é o gran problema da sociedade. Máis aló da manipulación que poden agochar este datos, o certo é que a clase obreira española experimenta que ten un antagonista procedente doutro país. Craso erro, xa que as liñas de diferentes estudos de corte sociolóxico reflicten de forma ben clara que os traballos desenvolvidos pola poboación inmigrante (servizo doméstico, hostelaría, pesca e agricultura, sector madereiroY)  son os considerados Aindesexados@ na nova subxectivización dos postos de traballo, e que non colisionan, a non ser na construción, cos proxectados pola poboación autóctona. Pero no imaxinario da clase obreira autóctona, de forma inducida, instalouse a dunha inmigración competidora. 

Os grandes culpables son os medios de comunicación, as administracións públicas e as políticas de non-integración que estereotipan o debuxo vital das persoas inmigrantes e convértennas en Aacaparadoras@ das axudas sociais, das bolsas de comedor, das axudas para material escolar, as bolas para vivenda, etc. Claro está, a imaxe aliméntase do populismo máis conservador e rancio. A dereita e a ultradereita, esta última protagonista dun espectacular renacemento que é silenciado pola prensa do páis, viven grazas a ese imaxinario. Así, palizas, e outras accións xenófobas e racistas persiguen á poboación inmigrante.

O triste é que a creación da imaxe procede tamén, no que respecta a España, de forzas que se autodefinen de esquerdas. Claro está, é máis doado facer sentir unha ameaza, como pasou tras o 11-S, o 11-M, ou o 7-X, que explicar a esa mesma clase Aameazada@ que a culpable é a administración pública que recurtou as axudas públicas (nun 30% no concello de Madrid, por exemplo) ao mesmo tempo que o Estado aumentaba de forma espectacular o orzamento destinado a adquisición de material bélico-militar. É moito máis doado divulgar nunha pantalla de televisión a entrada convulsa a través do estreito que falar dos vós organizados polo Estado desde Canarias ata a Península onde as persoas inmigrantes son depositadas en Madrid, Valencia, Málaga, Murcia sen outra protección que a esperanza de atopar un traballo que só pode ser clandestino á espera de poder conseguir un arraigo social e/ou laboral que é a única vía que contempla a Lei de Estranxeiría actualmente en vigor. 

O Estado, baixo o epígrafe de arraigo, ampara e facilita a explotación laboral mentres dure a situación de irregularidade administrativa. Unha explotación que será acompañada de silencio, xa que ninguén quere pasar polo risco de ter que acodir á Policía e recibir unha orde de expulsión. Polo tanto, non podemos aceptar aquí que a única vía de regularización sexa a que deriva dos procesos extraordinarios, nin podemos consentir que durante un par de anos ou máis as persoas sexan sometidas ao xugo do capital á espera dun documento probatorio. Temos que loitar para establecer a visibilidade de todas as persoas inmigrantes mediante unha regularización ordinaria, unha regularización atenta aos eidos social, laboral e cultural amais dos puramente existenciais.

Rachando coas cadeas do capital

O comunismo ten que denunciar sempre e en calquera momento todos os abusos que cometen as clases empresariais en nome do beneficio. Ilustremos o dito coa casuística que se orixina na fronteira que une Portugal con España: dáse un trasego de subcontratas de traballadores portugueses da construción expostos ao lucro empresarial, á explotación laboral, ao engano e á perda de dignidade como seres ao non poder sequera reclamar dereitos sociais e laborais pois Bhai que recoñecelo- a dinámica do lucro empresarial amosa o seu inxenio para que así sexa. Téñense producido accidentes, mesmo algunha morte en Galicia, pero os accidentados ou o defunto eran reconducidos ata terras portuguesas para aparentar un accidente inexistente e evitar problemas. As inspeccións de traballo son moi deficientes neste eido e os lexisladores non frean esa vaga depredadora da clase traballadora portuguesa. Pero pensemos tamén no traballo dos temporeiros nos campos de Andalucía, onde a Lei de Estranxeiría, que permite a contratación só en orixe, e preferentemente tras unha escolla realizada polo empresario, serve de parapeto perfecto para a explotación laboral e para o sometemento da clase traballadora, xa denigrada desde o mesmo momento de selección, onde o físico aparente é, en moitas ocasións, a única carta de presentación que se esixe, e se lles fai asinar papeis vinculantes sen información xurídica ou mesmo asistencia. Unha vez aquí comeza o peor. Mesmo a Facenda Pública se encarga de completar este desolador panorama ao esixirlles o 2% de IRPF, o que, segundo estudos, significa que entre os anos 2002-2004 Facenda  Aroubou@ aos contratados en orixe un total de 2.076.660 euros. 

O Partido Comunista de Galicia non pode ollar para outro lado, ten que rachar con estas prácticas, ten que loitar contra o imaxinario que constrúen os medios asociados á socialdemocracia española. O comunismo ten que ser realmente liberador ao mesmo tempo que integrador. A convivencia constrúese desde a construción dunha única cidadanía de Dereitos, Liberdades e Deberes. Unha cidadanía que non estableza parámetros de discriminación, de segregación e de estigmatización. 

Para poder converxer nese obxectivo prioritario, é preciso que dentro do PCG exista tamén unha área que se afane por defender ás persoas migrantes sexan da condición que sexan (inmigrantes; emigrantes retornadas; refuxiadas políticas; etc.). Galicia só conta cunhas 55000 persoas inmigrantes con autorización. Unha mesma cantidade estea en situación irregular, e máis se cabe tras o inicio do proceso de reempadronamento iniciado o 22 de decembro de 2005. En todo caso, dánse as premisas e as condicións necesarias para artellar un proxecto de convivencia sen discriminacións. O retorno está resultando algo máis doado, pero contén tamén episodios de convulsa readaptación a un país que lles pide demasiados papeis non só a eles, senón aos seus descendentes. Que nega a nacionalidade a quen a perdeu por circunstancias vitais alleas á súa vontade. Que dificulta a xubilación a esas persoas que veñen no límite. 

O PCG, desde esa área tan necesaria, terá que traballar duro para que esa cidadanía única sexa unha realidade. Dicía un intelectual galego que a paz só será posible alén do capitalismo. O mesmo acontece coa construción dunha única cidadanía: só será posible se construimos un verdadeiro socialismo desde a experiencia comunista, se derrubamos a barbarie e a escravitude deste mundo globalizado e neoliberalizado. Mentres, e ata que chegue ese momento emancipador, o comunismo terá que loitar día a día para que as discriminacións, a segregación e os estigmas vaian desaparecendo. Mentres, o comunismo representado polo PCG terá que ser voz dos que non ousan falar por medo, terá que converterse no camiño polo que transiten as persoas cara á igualdade, a liberdade e a paz social. 

CULTURA E MEMORIA HISTÓRICA 

É imprescindible acometer a tarefa de manter viva aquela declaración fermosa das nosas orixes que fai referencia a Aa alianza das forzas do traballo e a cultura@. A vixencia actual daquela declaración é agora máis necesaria ca nunca, e traballar por ela debe ser, e é, un compromiso político de primeira orde para a organización. 

Este país necesita políticas culturais que rompan coa visión pacata e simplista do folklórico e do clientelismo caciquil, que pasa polo vasalaxe de creadores visuais, artesáns, escritores e actores ao poder e os seus servicios, e precisa, xa que logo, de novos modos á hora de empregar os diñeiros públicos, que deben deixar de ser o pago dos servizos prestados por ese vasalaxe, e sirvan para potenciar a posta en valor de todo o talento e a creatividade das xentes da Cultura, que esperan un cambio de rumbo que, pese ao novo goberno bipartito, non semella ir polo bó camiño. 

O PCG quere facer expresa a coincidencia e solidariedade coas demandas da Asociación Galega de Artesáns, no sentido da creación da fundación para a Artesanía e ou Deseño de Galicia, con infraestrutura e contidos que sirva para fomentar as actividades do colectivo, e especialmente a artesanía contemporánea. Tamén apoia A Plataforma das Artes, que por vez primeira na historia do país agrupa a todo o sector, con artistas, críticos, galeristas, comisarios e directores de museos, e que pretende articular un discurso dinamizador das súas actividades fronte á política servil á que nos tiña afeitos o goberno da dereita heredeira do franquismo que gobernou Galicia nestas últimas décadas. Reseñar, polo sintomático, a construción faraónica de colectores deseñados por grandes arquitectos e que non se sabe moi ben que contidos e que servizos prestar; sirva de exemplo a inconclusa e mastodóntica Cidade das Artes de Compostela, que pretendeu ser o mausoleo simbólico de Fraga, e que crea dificultades á actual Consellería de Cultura para atoparlle unha utilidade.

Da recuperación da memoria, verdadeiro patrimonio ético do noso partido, dotámosnos dunha ferramenta política de primeira orde: o FORO POLA MEMORIA DE GALICIA, que se constitúe como asociación con o obxecto de recuperar e divulgar a memoria histórica de todas e todos os que loitaron contra ofascismo e o franquismo no territorio galego desde o golpe militar de xullo do 36 asta a recuperación das liberdades democráticas, incluíndo o período denominado da transición democrática. A recuperación e posta en valor político e moral da Galicia resistente, forma parte da construción dun ámbito cultural emancipador, que contribúa á superación da explotación, alienación e necesidade que aínda lastran a nosa sociedade. 

O Partido Comunista de Galicia, en coherencia co desenvolvemento da súa propia historia e a dos seus militantes, considerou, desde o primeiro momento, ilegal o réxime franquista e, xa que logo, todas as súas accións xurídicas e políticas. A xustiza, para todas as vítimas do franquismo, ha de ser garantida por lei e debe ser regulada a través dun plan nacional de reparación e asistencias dos e das cidadás que sufriron a aplicación desas leis, e non só o seu recoñecemento e satisfacción moral. 

Para o Partido Comunista de Galicia, a lei debe garantir: 

- O fin da impunidad de réxime anterior; é dicir, ha de ser unha lei que debe marcar a responsabilidade penal, civil, etc. dos responsables do réxime. 

- O coñecemento exacto, completo e imparcial da verdade, así como a súa divulgación pública, como dereito de todos os cidadáns/as, vítimas incluídas: o dereito dun colectivo humano a coñecer a súa historia. 

- A nulidade dos xuízos e sentenzas que posibilite a apertura dos casos. 

- Devolución definitiva de patrimonio incautado trala guerra civil a persoas físicas e xurídicas.

 - A reparación plena das vítimas ou da súa familia inmediata. O concepto reparación ha de incluír fórmalas restitución, rehabilitación e indemnización. 

- A procura dos desaparecidos, a súa recuperación e a súa identificación. Sería positivo unha lei concreta sobre exhumaciones e identificación que poña norma aos bancos de datos de ADN, imprescindible para as identificacións. 

- A prevención, segundo se establece no anexo da resolución 2005/35 de 19 de abril da ONU, dos principios e directrices básicos sobre o dereito das vítimas de violacións das normas internacionais de dereitos humanos e do dereito internacional humanitario a impoñer recursos e obter reparacións, que garanta a non repetición dos feitos denunciados. 

- A inclusión da figura penal de crimes contra a humanidade en relación á aplicación do código penal franquista. Esta lei que esiximos debe supoñer, ademais, a ratificación da Convención sobre a imprescriptibilidad dos crimes de guerra e dos crimes de lesa humanidade. 

Organización do traballo no futuro inmediato: 

O Partido Comunista de Galicia traballará directamente no campo da recuperación da historia en dous planos converxentes: a partir da súa estrutura orgánica e sobre o traballo dos seus militantes nas diversas organizacións creadas para tal fin. 

A futura secretaría da Memoria, que facendo traslado dos mandatos do último congreso do PCE ten como obxectivo fundamental dar dirección política para o traballo óptimo en ambos planos; así pois, o Partido recupera protagonismo directo, incide e divulga a súa estratexia, proposta e método no conxunto da sociedade.

As canles de participación do Partido e os seus militantes son: 

- A estrutura orgánica do Partido: Secretaría e Secretarías ou Comisións das agrupacións. 

 - A Fundación de Investigacións Marxistas (FIM).  No seu caso a Fundación creada polo PCG.

- O Foro pola Memoria. 

- Outras entidades, organizacións, etc. nas que os/as camaradas estean ou vaian estar actuando en cada ámbito. 

MOCEDADE

O PCG, como partido revolucionario, portador dunha sociedade antagonista  superadora da actual, ten a  obriga de desenvolver as ferramentas necesarias para actuar en todos os eidos desta sociedade, para respostar en todos os campos onde se producen expresións de conflicto social.


A xuventude resulta ser un sector social onde as contradiccións do modo de producción capitalista se expresan con maior agresividade, as cales requiren unha acción concertada por parte da XUVENTUDE COMUNISTA GALEGA e das secretarías do Partido, pola transversalidade que a problemática xuvenil ten no traballo de todas elas.

O mercado laboral  amosa a súa peor faciana á mocedade traballadora, que se incorpora nunha situación de regresión e perda dereitos laborais. Cunha taxa de temporalidade superior á media do Estado, con taxas de desemprego  moi superiores  e cunha siniestralidade que se ceba cos temporais, xurde un/unha novo precariado traballador/a que corre un dobre risco: internalizar como natural a actual agravación da explotación (tanto mediante a fórmula da plusvalía relativa canto tamén da absoluta), xunto coa falla de engarce co sindicalismo de clase cuxa praxe non é a axeitada para achegarse á  clase traballadora moza.

Un sistema educativo en continúa privatización, vía recorte de recursos económicos e persoal, vía o cancro dos concertos privados (LOE ), vía a nova reconfiguracIón diseñada polo espazo europeo da educación superior. Un sistema educativo concebido como unha oportunidade dobre para o capital: facer negocio nunha esfera de servizo público creado ao calor da cultura do antifascismo; e afianzar  un modelo reproductor, onde  se manteñan as desigualdades socioeconómicas de partida que ten o alumnado.

A mocedade galega é a que máis tarde marcha do fogar familiar, froito da converxencia interesada B para o capital, claro está B da especulación inmobiliaria que infla os prezos  da vivenda moi por riba dos aumentos salariais  e dun mercado de traballo xa referido.

Mantemento dunha sociedade nas poutas asasiñas do patriarcalismo, sexa no ámbito das relacións interpersoais, sexa no ámbito laboral ou social. As mulleres, e en especial as mozas, sofren unha sistemática de violencias que as fire a elas e nos encadea a todos e todas; sistemática de violencia simbólica, onde as mozas son cosificadas, reducidas á condición de obxecto mercadería; violencia material cunha inserción laboral con taxas de desemprego, temporalidade e  actividade por debaixo dos seus compañeiros, reflictido nesa crecente feminización e rexuvenecemento da pobreza;  ou violencia física e psicolóxica que remata en non poucos casos en morte, e sempre en sufrimento e dor.

   
E unha abouxadora mercantilización do ocio xuvenil, mediante unha brutal introxección nos mozos e mozas do individualismo posesivo, a realización da persoa  -aillada e en guerra cos seus iguaisB mediante o consumo compulsivo de bens e a consideración estrictamente instrumental, utilitaria das persoas.

Para enfrontar esta problemática de explotación, alienación e necesidade é indispensable a potencia analítica colectiva da XCG e do Partido, e un traballo unitario para facer avanzar as nosas posicións e constituir a nosa XCG como un referente ineludible para os sectores máis avanzados B e cada vez máis amplos - da mocedade traballadora e estudiantil.

 O PCG compromete, como sempre, o seu apoio ao desenvolvemento dunha XCG  que, libre de sectarismos, sexa quen de desenvolver dunha banda unha acción propositiva e doutra movilizadora que lle permita achegarse á mocedade que estudia e traballa como referente xuvenil de esquerdas e revolucionario. Unha XCG que, froito do traballo social e da formación, acade a condición de escola de comunistas e garanta o relevo natural no seu Partido.

